	  ДНЕВНА  ПОДГОТОВКА СО КОРИСТЕЊЕ НА СЛИКОВНИЦИТЕ ПОДГОТВЕНИ ОД ПРОЕКТОТ НА УСАИД „СО ЧИТАЊЕ ДО ЛИДЕРСТВО“

	Одделенски наставник: Зорица Милкова

	Тема: ЧИТАЊЕ, ЛИТЕРАТУРА И ЛЕКТИРА
	Дата: 19.11.2015

	Одделение: IV³

	Предмет
	Содржина и тип на час

	МАКЕДОНСКИ ЈАЗИК
	Обработка на сликовница „Кралот Бен“ – Миранда Хаџија

(„Нашата прва библиотека“) – 2 часа

	ЦЕЛИ:
· Да се поттикнува да користи книги и друг вид литература од библиотеките и од други извори
· Да се оспособува да чита со разбирање текстови со различна содржина, сложеност и од различни извори
· Да учествува во разговор во кој искажува доживувања, чувства и факти
	ИСХОДИ:

· Користи книги и друг вид литература од библиотеките и од други извори

· Чита текстови со разбирање и различна содржина, сложеност и од различни извори

· Учествува во разговор во кој искажува доживувања, чувства и факти

	Диференцирани цели:
1. Да се оспособат да интерпретираат драмски текст преку глумење на улоги
2. Да се оспособат за истражување со користење на ИКТ

3. Да умеат да го препознаат и ценат другарството
	Диференцирани  исходи:

1. Интерпретираат драмски текст преку глумење на улоги

2. Истражуваат со примена на ИКТ

3. Знаат што е другарство и како тоа треба да се почитува и негува

	Животни вештини и вредности кои се обработуваат и учат преку сликовницата (одговорност, храброст, среќа, пријателство инклузија, почитување на разликите итн.):

Преку оваа сликовница се обработува другарството, согледувањето и признавањето на сопствените грешки и комуникацијата помеѓу другарите.

	Наставни техники по македонски јазик:
	· Наставникот чита на глас

· Видови прашања

· Играње на улоги

	Наставни  форми:  
	· Фронтална

· Индивидуална

· Групна

	Наставни методи и техники:
	· Метод на усно излагање (монолошки)

· Метод на разговор (дијалошки)

· Илустративен метод

· Метод на демонстрација

· Метод на практична работа

· Метод на истражување

· Метод на игра

· Метод на групно презентирање
· Метод на набљудување

	Наставни средства и помагала:
	· Сликовница „Кралот Бен“

· Компјутер

· Хамер во различна боја

· Стикери во различна боја

· Фломастери и маркери

· Замок изработен од картон

· Круна и наметка (претходно изработени на час по творештво)

· Топка, ташна, ќебиња, мече

	Место на реализација:  
	Кабинет по музичко образование

	Планирање на оценувањето: Следење на ангажираноста, заинтересираноста, креативноста, самостојноста во работата, прецизноста во давањето на одговори; разговор – дијалог, наставник – ученик.
Методи и техники на оценувањето: Застапено е формативно оценување во сите фази при што целите на часот јасно се дефинирани и нагласени на почетокот на часот.
Повратна информација: Давам усно - повратна информација во текот на процесот на учење и во текот на презентацијата на наученото со цел ученикот подобро да го осознае процесот на сопственото учење.
Инструменти  за следење: Чек листа за групно самооценување

	ТЕК НА АКТИВНОСТИТЕ

	

	 - Воведни активности: 
    По подготвувањето на сцената каде ќе се изведува планираната активност се воведуваат поканетите гости и учениците. Им ги претставувам гостите на учениците (родителите: Даниела Атанасова и Атанас Златевски и актерот Диме Коцев). 

Поведувам разговор:

1. Дали сте запознати со новата библиотека во нашето училиште? (Да, подвижната библиотека)

2. Колку сликовници има во подвижната библиотека? (Има 20 сликовници)

3. Дали сакате да ги разледате? (Да)

4. Ајде да избереме една и да ја прочитаме! – насочување кон „Кралот Бен“

По избирањето на сликовницата им ја најавувам целта на часот.
- Учечко-поучувачки активности:  
     Следува изразно читање на сликовницата „Кралот Бен“ од актерот Диме Коцев. Учениците внимателно слушаат. По читањето на сликовницата следува анализа на сликовницата преку разговор со актерот и наставникот:

· Од каде насловот на сликовницата „Кралот Бен“? 
· Дали Бен навистина е крал?

· Како Бен всушност станал крал?

· Дали Бен се вообразил? Што значи тоа?

· Што навистина се случило во приказната а што на сон?

· Зошто мајката се налутила?

· Зошто таткото го игнорирал Бен?

· Што направил Бен за го поправи тоа?

· Што би направиле Вие кога би биле на местото на Бен?

· Дале некогаш некој те навредил со постапки или зборови? Како се чувствуваше тогаш?

· Што треба да споделуваш со другарчињата и семејството?

           По разговорот актерот избира група ученици кои ќе ја изглумат содржината на сликовницата (Група бр.1 „ЧИТАЧКИ ТЕАТАР“) а останатите ученици се делат во две групи со влечење на стикери во боја.

          Групата бр. 2 – Родител Атанас Златевски – Претставување на родителот, разговор за насочување,и истражување со користење на ИКТ. Тие ја имаат следната активност:

„ПРАВИЛАТА НА ФУДБАЛОТ“ 

             Групата бр. 3 – Родител Даниела Атанасова – претставување на родителот. Разговор за омилените сликовници додека таа била ученик. Извлекување на заклучок од сликовницата „Кралот Бен“ и надоврзување со следната активност:

„ДОБАР ДРУГАР“

Додека родителите работат со групите, ја следам нивната активност и им помагам доколку има потреба околу планираните изработки.

- Евалвациони активности: 
      Претставување на групите:
      Група бр.1 – Глумење од страна на учениците пред публиката од останатите групи.

      Група бр.2 – Го презентираат  изработениот хамер за фудбалот и на останатите ученици им објаснуваат што научиле за овој спорт.

      Група бр.3 – Го презентираат изработениот хамер и на останатите ученици им објаснуваат што значи другарството.

     Наставникот дава заклучок за спроведената активност и им се заблагодарува на присутните за одвоеното време со доделување на благодарници.
- Домашна задача: 

· Што научив од „Кралот Бен“? – прераскажување на сопственото доживување.

- Диференцирани активности: 
   Работа во групи (група според случеан избор) според дадена насока со помош на присутните гости. Подготовка на кратка драмска изведба, изготвување на хамер на тема „Другарство“ и изготвување на хамер според ИКТ истражување на тема „Фудбал“.

	РЕФЛЕКСИЈА

      Учениците со големо внимание го следеа уметничкото читање на сликовницата „Кралот Бен“ од страна на актерот Диме Коцевски. 
Поделбата во групи според случаен избор вроди со плод заради концентрацијата на учениците и соработката со родителите со кои изработија прекрасни хамери според дадените насоки. Временскиот период од два часа беше доволен за реализација на предвидените цели.


„Заедничка грижа за правилно насочување на учениците“ 

– ЈАС ПРОЧИТАВ - ПРОЧИТАЈ И ТИ 

Обработка на сликовницата „Кралот Бен“ – Миранда Хаџија

             Пред почетокот на часот                         Изразно читање на сликовницата

              Поделба по групи                                             Групата бр.2 – „Фудбал“

           Групата бр.3 „Другарство“                           Групата бр.1 „Читачки театар“

           Читање, разговор, договор...                            Вежби за глумење

            Фудбалот и другарството                             Пораки за другарството

        Што научивме за фудбалот?                     Што научивме за другарството?
        Родител Атанас Златевски                         Родител Даниела Атанасова

[image: image17.jpg]


       [image: image18.jpg]



              Спремни за глумење                                         Кралот Бен сонува...

          Наредбите на кралот Бен                           Учениците од IV- 3 одделение

          Кралот Бен                 Подвижната библиотека    Благодарници за учесниците

